                   ДОПОЛНИТЕЛНО ПРАТЕНИЧКО ПРАШАЊЕ
   од пратеникот Роза Топузова-Каревска, поставено на 77-та седница 
                  на Собранието на Република Македонија, одржана  


              на  05 ноември  2009 година

Дополнителното пратеничко прашање гласи:
Од одговорот не сум целосно задоволна и тоа поради следното: Прво, на моето прашање "дали има изготвено аналитичка документација и кога ќе се направи ревитализација на објектите" ми се одговара дека има, а при тоа не се наведуваат ниту датумот на изготвувањето на документацијата, ниту архивските броеви коишто треба да ги содржи оваа документација. Понатаму, што се однесува до тоа дали има превземено мерки за заштита, јас ќе ви одговорам. Елаборатот е завршен и со него е пропишан точен режим на заштита, меѓутоа за жал не се спроведувал.  Кој ќе ја сноси одговорноста?
 Ако се спроведуваше овој режим немаше да изгорат, да се оштетат двете икони и да изгори дејсизол со претставата на Христос, за да знае јавноста тоа е претстава на Христос, Богородица и Јован Крстител и 12-те апостоли. Во целсот изготрени. Почитувана минситерке од кој период се овие икони? Јас знам, меѓутоа и јавноста треба да знае. Ако се спроведуваше режимот на заштита  немаше да изгори толку значајна резба, исто онолку значајна колку што е резбата  на иконостасот. Значи, прво јавноста не знае се што е оштетено со тој пожар, а треба да знае. Изгоре, значителн дел од нашето национално богатство. Тоа треба да го знаеме. Не треба да го знаат само поединци. А не само да го знаеме, туку за ова треба да се покрене и одговорност. 
Моето дополнително прашање е: дали ќе ми доставите написмено броеви на изготвената документација врз која ќе се направи ревитализација на објектот, она што се изгубени иконите, односно изгорени никој не може да го надомести и зошто не се почитува режимот за заштита според изготвениот елаборат и кој ќе ја сноси одговорноста за тоа.
         Дополнителното прашање го поставувам до министерот за култура.
